ՏԵՂԵԿԱՆՔ-ՀԻՄՆԱՎՈՐՈՒՄ
<< Հայաստանի Հանրապետության 2018 թվականի պետական բյուջեում վերաբաշխում և Հայաստանի Հանրապետության կառավարության 2017 թվականի դեկտեմբերի 28-ի                  N 1717-Ն որոշման մեջ փոփոխություններ կատարելու մասին>>  Հայաստանի Հանրապետության կառավարության որոշման  նախագծի ընդունման
1. Անհրաժեշտությունը: 

Որոշման նախագծի ընդունման համար հիմք է հանդիսացել «Զինվորական ծառայության և զինծառայողի կարգավիճակի մասին» ՀՀ օրենքի 64-րդ հոդվածով սահմանված  զինծառայողների, ինչպես նաև հաշմանդամության զիվորական կենսաթոշակ ստացող նախկին զինծառայողների անվճար բուժօգնությունից օգտվելու իրավունքի ապահովման անհրաժեշտությունը:
2. Ընթացիկ իրավիճակը և խնդիրները: 

Ընդհանուր առմամբ ներկա պահին հաշվառված են շուրջ 400 առաջին և 3500 երկրորդ կարգի զինհաշմանդամներ, ովքեր պարբերաբար կարիք են ունենում վերականգնողական բուժօգնության: Բացի այդ վերականգնողական բուժման կարիք են ունենում նաև զինվորական ծառայության մեջ գտնվող անձիք, ովքեր ստացած վնասվածքի կամ խեղման կամ հիվանդության կապակցությամբ ունենում են աշխատունակության ժամանակավոր կորուստ:

2018թ. ընթացքում ՀՀ 2018թ. պետական բյուջեի գործառական դասակարգման «Զինծառայողներին, ինչպես նաև փրկարար ծառայողներին և նրանց ընտանիքի անդամներին բժշկական օգնության ծառայություններ» ծրագրով հաստատված 15.882,0 հազ. դրամ բյուջետային միջոցների շրջանակներում կկազմակերպվի թվով 46 անձանց բուժումը, որի միջին արժեքը կկազմի 345.261 դրամ:

Ներկա պահին վերականգնողական բուժման նպատակով հերթագրված են շուրջ 150 զինհաշմանդամներ և Հայաստանի Հանրապետության պաշտպանության մարտական գործողություններին մասնակցելիս կամ հակառակորդի հետ շփման գծում մարտական հերթապահություն կամ հատուկ առաջադրանք կամ ծառայողական պարտականություններ կատարելիս վնասվածք կամ խեղում կամ դրանց հետևանքով հիվանդություն ստացած զինծառայողներ, ովքեր կարիք ունեն երկարաժամկետ վերականգնողական բուժօգնության:

3. Տվյալ բնագավառում իրականացվող քաղաքականությունը:
Զինծառայողների, նրանց հավասարեցված անձանց, հաշմանդամության կամ երկարամյա ծառայության զինվորական կենսաթոշակ ստացող նախկին զինծառայողների, ինչպես նաև Հայաստանի Հանրապետության պաշտպանության մարտական գործողություններին մասնակցելիս կամ հակառակորդի հետ շփման գծում մարտական հերթապահություն կամ հատուկ առաջադրանք կամ ծառայողական պարտականություններ կատարելիս վնասվածք կամ խեղում կամ դրանց հետևանքով հիվանդություն ստացած զինծառայողների վերականգնողական բուժման ապահովում:
4. Կարգավորման նպատակը և բնույթը:
Որոշման նախագծով նախատեսվում է ՀՀ 2018թ. պետական բյուջեի գործառական դասակարգման «Դեղորայքի տրամադրում ամբուլատոր-պոլիկլինիկական, հիվանդանոցային բուժօգնություն ստացողներին և հատուկ խմբերում ընդգրկված ֆիզիկական անձանց» ծրագրի շրջանակներում հաստատված գնումների պլանում ներառված 96 անվանում դեղորայքի քանակների բացարձակ նվազեցման հաշվին 50.109,7 հազ դրամ բյուջետային միջոցներն ուղղել գործառական դասկարագման «Զինծառայողներին, ինչպես նաև փրկարար ծառայողներին և նրանց ընտանիքի անդամներին բժշկական օգնության ծառայություններ» ծրագրին` վերականգնողական կենտրոնների կողմից մատուցվող ծառայությունների ձեռքբերման ծախսերի ֆինանսավորման նպատակով: 

Վերը նշված գնման առարկաներից 87-ի մասով ԳՀԱՊՁԲ-9/3, 9/4-1, 9/4-2, 9/5, 9/6, 9/7, 9/14, 9/15, 9/16, 9/17, 9/18, 9/19, 9/22, 9/23, 9/25, 9/26 և 9/27 ծածկագրերով հայտարարված մրցույթների արդյունքում պայմանագրեր չեն կնքվել գնային առաջարկի բացակայության, կամ նախահաշվայինից բարձր գնային առաջարկի պատճառով, իսկ 9-ի մասով պահանջարկի վերացմամբ պայմանավորված չի իրականացվել գնման գործընթաց:
Որոշման նախագծով նախատեսված ծառայության գնման գործընթացը` հաշվի առնելով, որ կան բժշկական հաստատություններ, որոնք մատուցում են ստացիոնար, ինչպես նաև արտագնա վերականգնողական բուժման ծառայություններ ՀՀ ԶՈՒ հոսպիտալներում, ինչպես նաև այլ բժշկական կենտրոններում, ինչը հնարավորություն է տալիս հիվանդի վերականգնողական բուժումը սկսել անմիջապես հոսպիտալում, չսպասելով հիվանդի դուրս գրմանը և տեղափոխմանը վերականգնողական կենտրոն, նախատեսվում է իրականացնել «ՄԱ» (Մեկ անձից գնում) գնման ձևով` «Գնումների մասին» ՀՀ օրենքի 23-րդ հոդվածի (Մեկ անձից գնում) և ՀՀ կառավարության N 526-Ն որոշման 23-րդ կետի 4-րդ ենթակետում ներառված աղյուսակի 8-րդ կետի  (հիվանդանոցային բուժօգնություն` ներառյալ դժվարամատչելի ախտորոշիչ հետազոտություններ) շրջանակներում:

5. Նախագծի մշակման գործընթացում ներգրավված ինստիտուտները և անձինք:
ՀՀ պաշտպանության նախարարան կառուցվածքային ստորաբաժանումներ:
6. Ակնկալվող արդյունքը:
Որոշման նախագծի ընդունում հնարավորություն կտա 50.109,7 հազ.դրամ բյուջետային միջոցների շրջանակներում ապահովել լրացուցիչ 145 երկարատև վերականգնողական մասնագիտացված բուժօգնության կարիք ունեցողների բուժումը, ինչը կբերի զինծառայողների աշխատունակության բարձրացմանը, զինհաշմանդամների և Հայաստանի Հանրապետության պաշտպանության մարտական գործողություններին մասնակցելիս կամ հակառակորդի հետ շփման գծում մարտական հերթապահություն կամ հատուկ առաջադրանք կամ ծառայողական պարտականություններ կատարելիս վնասվածք կամ խեղում կամ դրանց հետևանքով հիվանդություն ստացած զինծառայողների կյանքի որակի զգալի բարելավմանը:

ՏԵՂԵԿԱՆՔ
<< Հայաստանի Հանրապետության 2018 թվականի պետական բյուջեում վերաբաշխում և Հայաստանի Հանրապետության կառավարության 2017 թվականի դեկտեմբերի 28-ի                  N 1717-Ն որոշման մեջ փոփոխություններ կատարելու մասին>>  Հայաստանի Հանրապետության կառավարության որոշման  նախագծի ընդունման վերաբերյալ
1. Այլ իրավական ակտերում փոփոխություններ և/կամ լրացումների անհրաժեշտությունը
ՀՀ կառավարության որոշման նախագծի ընդունումն այլ իրավական ակտերում փոփոխություններ և լրացումներ կատարելու անհրաժեշտություն չի առաջացնում:
2. Միջազգային պայմանագրերով ստանձնած պարտավորությունների հետ համապատասխանությունը
ՀՀ կառավարության որոշման նախագծով կարգավորմանն առաջարկվող հարցերի մասով միջազգային պայմանագրերով պարտավորություններ չեն ստանձնվել: 
Տ Ե Ղ Ե Կ Ա Ն Ք

<< Հայաստանի Հանրապետության 2018 թվականի պետական բյուջեում վերաբաշխում և Հայաստանի Հանրապետության կառավարության 2017 թվականի դեկտեմբերի 28-ի                  N 1717-Ն որոշման մեջ փոփոխություններ կատարելու մասին>> ՀՀ կառավարության որոշման նախագծի ընդունման կապակցությամբ պետական բյուջեում կամ տեղական ինքնակառավարման մարմինների բյուջեներում ծախսերի և եկամուտների ավելացումների կամ նվազեցումների մասին

Որոշման նախագծի ընդունումը ՀՀ 2018թ. պետական բյուջեում լրացուցիչ ծախսերի կատարման անհրաժեշտություն չի առաջացնի:
